
Ուսանողի  ուսումնական բեռնվածությունը և կրթական ծրագրերի աշխատածավալը 
 

1. ՀՊՄՀ-ում բակալավրի կրթական աստիճաններում ուսանողի տարեկան ուսումնական 

բեռնվածությունը սահմանվում է 1800 ժամ, որը համարժեք է 60 ECTS կրեդիտի։ 

2. 1 ECTS կրեդիտը համարժեք է ուսանողի 30 ժամ լրիվ (լսարանային, արտալսարանային և 

ինքնուրույն) ուսումնական բեռնվածությանը։ 

3. Ուսումնական տարվա տևողությունը 40 շաբաթ է, որից 32-ը տրամադրվում է ուսումնական 

պարապմունքներին։ Ուսումնական գործընթացը կազմակերպվում է 2 կիսամյակով` 

աշնանային և գարնանային։ Ըստ այդմ, կիսամյակի ուսումնական պարապմունքների 

տևողությունը սահմանվում է 16 շաբաթ: 

4. Ուսանողի շաբաթական ուսումնական լրիվ բեռնվածության առավելագույն չափը 45 ժամ է, 

որը համարժեք է 1,5 ակադեմիական կրեդիտի։ 

5. Բակալավրի կրթական ծրագրում ուսանողի շաբաթական լսարանային բեռնվածությունը 

կազմում է 24-30 (առանց ֆիզդաստիարակության պարապմունքների): 

6. Առկա ուսուցման համակարգում ընդգրկված ուսանողը կիսամյակում պետք է ունենա 30 

կրեդիտ ուսումնական բեռնվածություն (10% թույլատրելի շեղումով), իսկ մեկ ուսումնական 

տարում` 60 կրեդիտ։ 

7. ECTS կրեդիտով սահմավող ուսումնական բեռնվածքը ներառում է ուսանողի լսարանային, 

արտալսարանային և ինքնուրույն իրականացվող բոլոր տեսակի ուսումնական աշխատանքները 

ձևից (դասախոսություն, սեմինար, գործնական կամ լաբորատոր պարապմունք, կուրսային, 

ավարտական աշխատանքներ և այլն): 

8. Բակալավրի կրթական ծրագրի ուսումնական լրիվ աշխատածավալը 240 կրեդիտ է: 

9. Բակալավրի ուսումնական ծրագիրը ներառում է հինգ հիմնական կրթամաս` ընդհանուր 

հումանիտար և սոցիալ-տնտեսագիտական, ընդհանուր մաթեմատիկական և բնագիտական, 

ընդհանուր մասնագիտական և հատուկ մասնագիտական դասընթացներ, ինչպես նաև 

կրթական այլ մոդուլներ։ 

 

10. ՀՊՄՀ-ում գործում է ուսանողների գիտելիքների պարբերական ստուգման և գնահատման 

բազմագործոն համակարգը:    

11. Ուսանողի կողմից բակալավրի ծրագրի ելքային կրթական արդյունքներին 

համապատասխան մասնագիտական գիտելիքների և կարողությունների ձեռքբերումը 

հաստատվում է ծրագրի ավարտից հետո կազմակերպվող մասնագիտական ամփոփիչ 

ատեստավորմամբ: Ավարտական աշխատանքի պաշտպանությունը և մասնագիտական 

ամփոփիչ քննության անցկացումն իրականացվում են համաձայն ՀՀ ԿԳ նախարարության 

կողմից սահմանված կարգի։ 


